Cofnodion Cyfarfod Misol Cyngor Cymuned Llanedi a gynhaliwyd ar Nos Fawrth y 10fed o Chwefror 2009 yn Arlan Gwili, Yr Hendy
Yn Bresennol:     Y Cynghorydd J.L. Griffiths (Cadeirydd).
      Y Cynghorwyr D.M. Davies, Mrs. J.L. Downes, R.B. Evans, 
      W.A. Evans, S.W. Higgins, J.T. Jones, S.J. Lloyd-Janes,   

      A.W.Richards, R.C. Roberts, G.B. Thomas.

                              Mr. O.J. Jones (Clerc).

                              Mr. E.H. Jones (Tirfesurydd).

1.     Ymddiheuriadau am Absenoldeb

Ymddiheuriodd y canlynol am fethu bod yn bresennol yn y Cyfarfod:-

Y Cynghorwyr D.T. Enoch, D.M. Evans, Mrs. H.M. Funnell, Mrs. B. Thomas. 

2.     Materion Personol y Cadeirydd
Dywedodd y Cadeirydd, y Cynghorydd J.L. Griffiths nad oedd ef na’r Is-Gadeirydd, y Cynghorydd G.B. Thomas, wedi gallu mynychu angladd Mr. Tony Hopkins, Cydweddog Maer Tref Rhydaman, o ganlyniad i fyr rhybudd ac ymrwymiadau eraill.  Er hynny, roedd y Cynghorydd Griffiths wedi ymweld â’r Trefnwr Angladdau ac wedi rhoi swm priodol allan o lwfans y Cadeirydd tuag at elusen detholedig Mr. Hopkins.

NODWYD.

3.     Cadarnhau’r Cofnodion

(a)
 PENDERFYNWYD y dylai Cofnodion Cyfarfod Misol Cyngor Cymuned Llanedi a gynhaliwyd ar y 19eg o Ionawr 2010 gael eu cadarnhau a’u harwyddo, yn amodol ar y newidiadau canlynol:-
· Yng Nghofnod 20, newid y paragraff cyntaf a dodi’r paragraff canlynol:

“Dywedodd y Clerc nad oed wedi derbyn ymateb y clybiau chwaraeon yng Nghymuned Llanedi ond cadarnhaodd y byddai’n ceisio trefnu Cyfarfod gyda’u cynrychiolwyr er mwyn trafod y materion uchod cyn gynted â phosib.”
· Yng Nghofnod 56, newid y geiriau:

“PENDERFYNWYD peidio newid y cyfansoddiad na gorchwylion y Pwyllgor Polisi Strategol.”

i:

“NODWYD.”

(b)  PENDERFYNWYD YMHELLACH y dylid cymeradwyo ac arwyddo Cofnodion Cyfarfod Arbennig Cyngor Cymuned Llanedi a ddathlwyd ar y 27ain o Ionawr 2010.

c)  
Roedd y Clerc yn falch o allu dweud ei fod wedi derbyn cadarnhad gan Gyfieithydd y Cyngor, Helen Jones, y byddai’n cydweithio er mwyn gweithio i amserlen newydd y Cyngor ar gyfer cofnodion dwyieithog cyn gynted ag y byddai amserlen y Cyfarfodydd yn dychwelyd i’r drefn arferol yn dilyn yr amhariad a achoswyd gan gyfnod byr o dostrwydd y Clerc a’r tywydd gwael.
NODWYD.  

 
ARIAN
      Derbyniadau

      4.     Derbyniadau

Dywedodd y Clerc na chafwyd unrhyw dderbyniadau.      

      NODWYD.
      Taliadau

      5.     Taliadau

PENDERFYNWYD gwneud y taliadau canlynol:-

Cyngor Sir Caerfyrddin - £387.75

Cyngor Sir Caerfyrddin - £3,323.16

Second Life Products Wales - £1,426.45

E.H. Jones - £231.75

Helen E. Jones - £230.00

O.J. Jones - £66.65

E.H. Jones - £24.04

6.     Cyflogau a Lwfans y Swyddogion

Dywedodd y Clerc bod trafodaeth o adolygiad cyflogau a lwfans y swyddogion wedi cymryd lle yng Nghyfarfod y Pwyllgor Polisi Strategol ar y 27fed o Ionawr 2010. (Heblaw am y wybodaeth ychwanegol a gyfrannodd y swyddogion ar ddechrau’r Cyfarfod, nid oedd y Clerc na’r Tirfesurydd yn bresennol yn ystod y drafodaeth.) Nid oedd y Pwyllgor mewn sefyllfa eto i allu cyflwyno’r Adroddiad i’w drafod gan y Cyngor. Mae cyfarfod nesaf y Pwyllgor yn cael ei gynnal ar y 16eg o Chwefror 2010.

PENDERFYNWYD aros am adroddiad pellach gan y Pwyllgor Polisi Strategol.

Materion Ariannol Eraill

7.     Amcangyfrif Gwariant a’r Praesept ar gyfer Blwyddyn Ariannol 2010-
        2011
Cadarnhaodd y Clerc, yn dilyn y penderfyniad yng Nghyfarfod Arbennig y Cyngor ar y 27ain o Ionawr 2009, fod y Praesept wedi’i gyflwyno i’r Awdurdod Trethu, sef Gyngor Sir Caerfyrddin.

NODWYD.

      ADLONIANT A HAMDDEN

Coed a Goleadau Nadolig
      8.     Coed a Goleadau Nadolig

Cadarnhaodd y Tirfesurydd ei fod yn rhoi pwysau ar Gontractwyr y Cyngor i gyflwyno’u hanfonebau ar gyfer goleadau Nadolig 2009.

      NODWYD.

      Mannau Amwynder
      9.     Biniau Sbwriel

Ychwanegodd y Tirfesurydd i’w Adroddiad ysgrifenedig gan ddweud bod bin wedi’i osod yn Nhalyclun.

NODWYD.

      Mannau Chwarae
      10.     Parc yr Hendy

Disgrifiodd y Cynghorydd Sir S.J. Lloyd-Janes y safbwynt o ran y cynlluniau datblygu byddai’n cael eu gweithredu’n syth ym Mharc yr Hendy yn ogystal â’r cynlluniau tymor hir.

Ychwanegodd y Clerc wybodaeth ychwanegol a mynegodd ei bryder y dylai’r Cyngor Sir gymryd y camau hanfodol i sicrhau cyflawnhau gweddill yr amodau ar gyfer y grantiau oedd wedi eu cymeradwyo’n barod. 

PENDERFYNWYD aros am adroddiad pellach gan y Clerc a/neu’r Cynghorydd Sir S.J. Lloyd-Janes.
      11.     Man Chwarae Llanedi
Parthed y wybodaeth yn Adroddiad ysgrifenedig y Tirfesurydd –

NODWYD.

Clybiau Chwaraeon
      12.     C.R. Tycroes – Cymorth Ariannol Ychwanegol

(a)  Dywedodd y Clerc nad oedd unrhyw wybodaeth pellach ar gael ynglŷn â chodi hysbysfwrdd priodol ar gyfer cofnodi cyfraniad y Cyngor i gost cynllun draenio maes rygbi Tycroes.

PENDERFYNWYD aros am adroddiad pellach gan y Clerc.

(b)  Dywedodd y Clerc nad oedd wedi derbyn gwybodaeth ychwanegol eto ynglŷn â gorffen y gwaith draenio uchod.

PENDERFYNWYD cadw golwg ar y mater.
      13.     Clwb Criced Yr Hendy – Cymorth Ariannol Ychwanegol

Gosododd y Clerc ger bron y Cyngor lythr a dderbyniwyd gan y Clwb yn sôn am ei sefyllfa ansicr ac yn gofyn am sicrwydd y byddai’r Cyngor unwaith eto yn estyn ei gymorth ar gyfer talu am gostau llogi’r cae criced yn Llanelli ar gyfer y tymor canlynol, fel ateb dros dro.

Cytunwyd yn gyffredinol ei fod yn hanfodol nad oedd y Cyngor yn gwrthod rhoi cymorth i’r Clwb, er mwyn diogelu sefyllfa’r Clwb fel aelod o Gymdeithas Criced De Cymru ac i wneud yn siwr nad oedd y Clwb yn diflannu cyn i’r cymorth ariannol disgwyliedig gael ei sicrhau ar gyfer y gwaith draenio hanfodol.

PENDERFYNWYD y dylai’r Cyngor dalu am gostau llogi’r cae chwarae ar gyfer tymor criced 2010, dan yr amod y byddai’r Clwb yn parhau i ymgymryd â chymaint o waith cynnal ar Gae Criced Yr Hendy ag oedd yn bosib i leddfu dirywiad y tir.
      14.     C.P. Yr Hendy – Cymorth Ariannol Ychwanegol
Nid oedd gwybodaeth bellach parthed y posibilrwydd o osod llifoleadau ychwanegol ar Gae Pêl-droed Yr Hendy.

PENDERFYNWYD aros am adroddiad pellach gan y Tirfesurydd.

      15.     C.R. Yr Hendy – Cymorth Ariannol Ychwanegol

Nid oedd gwybodaeth newydd i’w chyflwyno ar hyn o bryd.

PENDERFYNWYD cadw golwg ar y mater.

      16.     Cymdeithas Chwaraeon Rhydaman – Cynllun Cymunedol ar Faes 
                Chwaraeon Rhydaman a Chynllun Arfaethedig i greu Cymdeithas 
                Chwaraeon yn Llanedi 


Dywedodd y Clerc ei fod yn aros am ymateb y clybiau chwaraeon yng Nghymuned Llanedi ond cadarnhaodd y byddai’n trefnu Cyfarfod gyda’r swyddogion, cyn gynted ag y byddai’r Clybiau yn hysbysu eu dymuniadau, i drafod y materion uchod cyn gyflymed â phosib.


PENDERFYNWYD aros am adroddiad pellach gan y Clerc.

      17.     Diolchiadau am Grantiau – Clybiau Chwaraeon


Gosododd y Clerc ger bron y Cyngor lythr yn diolch am y grant a dderbyniwyd gan:-
      C.P. Yr Hendy 


NODWYD.

Seddau wrth Ymyl y Ffordd a Gatiau
      18.     Gosod Seddi Newydd gydag Enw’r Cyngor


Soniodd y Tirfesurydd ymhellach am y wybodaeth yn ei Adroddiad ysgrifenedig, gan ddatgan ei fod wedi canfod cyflenwr, Second Life Products Wales, oedd yn medru darparu seddau priodol ag enw’r Cyngor arnynt am bris rhesymol a’i fod wedi archebu dau sedd o’r cwmni hwn i’w gosod yn Nhalyclun.


PENDERFYNWYD aros am Adroddiad pellach gan y Tirfesurydd. 
      PRIFFYRDD A DIOGELWCH AR Y FFYRDD

      Goleuo’r Ffyrdd

      19.     Goleadau Diffygiol ar Stryd Rhydaman, Tycroes 

Tynnwyd sylw’r Cyngor at rai goleadau diffygiol yn y man uchod.


Eglurhaodd y Cadeirydd, gan mai cefnffordd oedd y stryd yma, mai cyfrifoldeb y Cynulliad oedd hyn ac felly roedd pob rheswm i ddisgwyl y byddai’r broblem wedi’i ddatrys yn fuan.


NODWYD.


Diogelwch ar y Ffyrdd

      20.
Cynlluniau Tawelu Traffig


Parthed gwybodaeth yn Adroddiad ysgrifenedig y Tirfesurydd ynglŷn â’r cynllun tawelu traffig ar y B4305 yn Yr Hendy – 
      PENDERFYNWYD aros am Adroddiad pellach gan y Tirfesurydd.

      21.     Materion Diogelwch ar Heol y Fforest a Sgwâr y Black Horse,
                Yr Hendy

Dywedodd y Clerc bod Mr. John McEvoy o’r Awdurdod Sir wedi ei hysbysu y byddai’r swyddogion priodol yn ymgymryd ag archwiliad safle arall yn y man uchod a bod y Cynghorydd Sir S.J. Lloyd-Janes wedi derbyn gwahoddiad. Derbyniwyd cadarnhad o hyn gan y Cynghorydd Sir Lloyd-Janes.


Yn ogystal, cyflwynodd y Tirfesurydd ystadegau am ddamweiniau ffordd dros y bum mlynedd diwethaf yn ardal Yr Hendy/Fforest/Llanedi ac, yn arbennig, ar Heol y Fforest. Roedd hyn yn cynnwys adroddiad am un damwain angheuol, gan fod y Cyngor wedi deall yn y gorffennol y byddai newidiadau dim ond yn cael eu gweithredu yn dilyn trychineb. 


PENDERFYNWYD y dylai’r Clerc dynnu sylw’r Awdurdod Sir at y ddamwain angheuol uchod ac aros am ymateb pellach gan y Cyngor Sir.

      22.     Polion Trydan ar y Palmant ar Heol y Fforest


Soniodd y Cynghorydd Sir S.J. Lloyd-Janes yn fyr am y safbwynt parthed y cynllun i gael gwared o rai polion yn y man uchod.      

PENDERFYNWYD cadw golwg ar y mater. 

23.     Darparu Troedffordd ar Heol Llannon (B4306) a Heol y Geibren,
          Yr Hendy

Cadarnhaodd y Clerc ei fod yn parhau i aros am ymateb gan y Cyngor Sir ynglŷn â’r cynnig i adeiladu troedffordd addas ar rannau arbennig o’r heolydd uchod. 

      PENDERFYNWYD cadw golwg ar y mater.      

      Cysgodion bws

24.     Ailosod a Darparu Cysgodion Bws

Dywedodd y Tirfesurydd ei fod yn gobeithio cael cryn dipyn o wybodaeth i’w rhannu yn y Cyfarfod Misol nesaf parthed y mater uchod.

PENDERFYNWYD aros am adroddiad pellach gan y Tirfesurydd.

Materion eraill

25.     Gorchmynion Rheoleiddio Traffig yn Yr Hendy

Rhoddodd y Clerc a’r Cynghorydd Sir S.J. Lloyd-Janes wybodaeth am rai gorchmynion rheoleiddio traffig y byddai’n effeithio ar heolydd yn Yr Hendy.

Roedd y Cynghorydd Sir Lloyd-Janes yn falch o allu dweud ei fod wedi derbyn gwybodaeth y byddai’r marciau ffordd “CADWCH YN GLIR” hir ddisgwyliedig yn cael eu paentio ar gyffordd Heol Bryngwili a Thalycoed yn fuan iawn.

NODWYD.

      STRATEGAETH GYMUNEDOL
      Neuaddau Cymunedol

26.     Neuadd y Pentref, Tycroes

Nid oedd gwybodaeth newydd parthed y gwaith gwelliant arfaethedig ar y neuadd yma.

PENDERFYNWYD cadw golwg ar y mater.      

27.     Aelwyd yr Urdd, Yr Hendy   
Ynghyd â’r wybodaeth a gafwyd yn Adroddiad ysgrifenedig y Tirfesurydd, soniwyd wrth Aelodau fod y mater a drafodwyd yn y gorffennol parthed y coed ger yr Aelwyd yn cael ei archwilio.

PENDERFYNWYD aros am Adroddiad pellach gan y Tirfesurydd.

(Mynegodd y Cynghorwyr R.C. Roberts a G.B. Thomas eu diddordeb yn y mater hwn.)
      28.     Neuadd Eglwys San Edmwnd, Tycroes – Cais am Gymorth Ariannol

Dywedodd y Clerc ei fod nawr yn aros am gadarnhad bod y gwaith trwsio ar do y neuadd yma yn foddhaol.

PENDERFYNWYD cadw golwg ar y mater.      
      29.     Grantiau Blynyddol – Neuaddau Cymunedol
Dywedodd y Clerc ei fod yn aros i dderbyn Cyfrifon/Adroddiadau Ariannol rhai o’r Neuaddau cyn rhyddhau y grantiau oedd wedi eu cymeradwyo ar eu cyfer.
      NODWYD.

30.     Ysgolion Cymunedol

Yn gysylltiedig â pholisi’r Cyngor i sicrhau bod tair ysgol yr ardal yn gweithio fel ysgolion cymunedol, gofynodd y Clerc am ganllawiau ynglŷn ag os oedd angen cymryd unrhyw gamau penodol i weithredu’r polisi.

Trafododd yr Aelodau sawl ffordd y gallai hybu’r polisi.

PENDERFYNWYD y dylid dilyn polisi yma yn weithredol ar bob cyfle.

      31.     Llyfrgell Gangen Yr Hendy

Yn dilyn adroddiad diweddar y Clerc yn sôn y Gynhadledd diweddar a fynychodd, a drefnwyd gan y Cyngor Sir ac Un Llais Cymru o’r enw “Gweithio gyda’n Gilydd – Cyfoethogi’n Cymunedau”, ystyriodd yr Aelodau ddyfodol Llyfrgell Gangen Yr Hendy.  Dywedodd y Clerc ei fod wedi clywed yn y Gynhadledd bod posibilrwydd y byddai rhai llyfrgelloedd cangen yn gorfod cau am resymau ariannol ac y byddai gwasanaeth llyfrgell deithiol yn cymryd eu lle, ond nad oedd unrhyw benderfyniadau wedi eu gwneud eto a bod y Cyngor Sir wedi nodi’r posibilrwydd o ymgymryd â phartneriaethau gyda’r Cynghorau Tref a Chymuned ar gyfer delio gyda’r mater yma.

Yna, rhoddodd y Cynghorydd Sir S.J. Lloyd-Janes eglurhad manwl o’r safbwynt presennol, gan ddweud bod darparu gwasanaethau llyfrgell yn orfodol ond bod y Cyngor Sir yn edrych i arbed rhyw £35,000 trwy welliannau o ran effeithiolrwydd, gan gynnwys y posibilrwydd o wasanaeth deithiol i gymryd lle llyfrgelloedd cangen mewn ardaloedd lle nad oedd llawer o bobl yn defnyddio’r gwasanaeth.  Roedd y Cyngor Sir yn barod i ystyried creu cytundebau partneriaeth, fel soniodd y Clerc, a soniwyd hefyd bod gan y Cynulliad grantiau i gynghorau cymuned ar gyfer prynu adeiladau llyfrgell.  Roedd y Cynghorydd Lloyd-Janes a’r Tirfesurydd wedi trefnu cwrdd â’r swyddog grantiau yn fuan i geisio cael mwy o wybodaeth.  Roedd Llyfrgell Gangen Yr Hendy yn amlwg mewn perygl ac fe allai’r penderfyniad i’w chau gael ei wneud cyn gynted â’r 23ain o Chwefror 2010, er gallai’r dyddiad yma newid.

Yna, gwahoddodd y Cadeirydd sawl aelod o’r cyhoedd, oedd yn bresennol yn y Cyfarfod ac oedd wedi dangos diddordeb arbennig yn y mater, i gyflwyno eu barn. Dywedon nhw eu bod yn gyfangwbl yn erbyn unrhyw gynlluniau i israddio’r gwasanaeth llyfrgell yn Yr Hendy.  Heriwyd yr honiadau ynglŷn ag arbed arian, gan danlinellu y gallai sefydlu a staffio’r gwasanaeth deithio gostio mwy na beth fyddai’n costio i barhau gyda’r gwasanaeth presennol.  Byddai cael gwared ar y llyfrgell gangen yn gam arall yn y broses raddol a di-baid o gael gwared o gyfleusterau yn Yr Hendy.  Heblaw am roi gwasanaeth llyfrgell i’r pentref, y Llyfrgell Gangen oedd un o’r unig mannau cwrdd ar ôl yn y pentref ar gyfer y gymuned, yn enwedig ar gyfer y trigolion hynaf.  Nid cael gwared o’r cyfleusterau oedd yr ateb, ond yn hytrach, gwella’r lle a’i wneud yn fwy atyniadol i’r cyhoedd trwy ymgymryd â gwaith gwelliant ar yr adeilad a gosod gwell oriau a gwell threfniadau staffio.  Diolchodd y Cadeirydd y trigolion am gyfrannu i’r Cyfarfod.

Yna cafwyd trafodaeth gyffredinol a chefnogodd yr Aelodau farn y cyhoedd.

PENDERFYNWYD:-
Y dylai’r Clerc ysgrifennu at yr Awdurdod Sir i fynegi gwrthwynebiad diamod y Cyngor at gau Llyfrgell Gangen Yr Hendy am y rhesymau uchod, a chynnig, yn hytrach, y dylid uwchraddio’r gwasanaeth;

Y dylid aros am adroddiad y Cynghorydd S.J. Lloyd-Janes a’r Tirfesurydd parthed eu cyfarfod gyda’r swyddog grantiau; ac

Y dylid cynnal Cyfarfod Cyhoeddus cyn gynted ag oedd yn ymarferol er mwyn cyrchu cefnogaeth y cyhoedd i safbwynt y Cyngor ar y mater.

      32.     Cydnabod Grant Blynyddol – Neuaddau Cymunedol

Gosododd y Clerc ger bron y Cyngor lythr yn diolch am y grant a dderbyniwyd oddiwrth:- 

Neuadd Eglwys San Edmwnd, Tycroes
      33.     Cau Capel Calfaria, Yr Hendy

Ystyriwyd, o ganlyniad i natur gyfrinachol y gweithredoedd busnes yn gysylltiedig â’r adeilad uchod, y byddai unrhyw gyhoeddusrwydd yn niweidiol i les y cyhoedd ac felly – 

PENDERFYNWYD, yn ôl rhan 1(2) o Ddeddf Cyrff Cyhoeddus (Mynediad i Gyfarfodydd) 1960 y dylai’r cyhoedd adael y Cyfarfod yn ystod trafodaeth y mater hwn. 

      Cynlluniau Eraill
      34.     Strategaeth Ieuenctid ar gyfer Yr Hendy
Dywedodd y Clerc ei fod yn flin i orfod hysbysu, gan nad oedd y Cynghorwraig Mrs B. Thomas yn bresennol, nad oedd ganddo unrhyw wybodaeth i’w rhannu parthed y mater uchod.

PENDERFYNWYD cadw golwg ar y mater.      

35.     Gwobr Cyrhaeddiad Ieuenctid Terry Price   

Dywedodd y Cynghorydd W.A. Evans, ar ran Gweithgor y Wobr Ieuenctid, ei fod yn falch o allu hysbysu’r Cyngor fod rheolau a threfniadau sefydlu’r wobr uchod wedi cael eu diffinio a bod datganiad i’r wasg wedi ei ysgrifennu.

PENDERFYNWYD y byddai’r wobr yn cael ei sefydlu a’r datganiad yn cael ei ddosbarthu.

Grantiau eraill
      36.     Ceisiadau am Gymorth Ariannol (gohiriwyd)

Gosododd y Clerc ger bron y Cyngor y ceisiadau am gymorth ariannol a’u gohiriwyd o’r Cyfarfod Misol diwethaf. 

PENDERFYNWYD:-
Y dylai grant o £100 gael ei rhoi i Macmillan Cancer Support; ac

Y dylid gohirio ystyriaeth y ceisiadau canlynol tan y Cyfarfod nesaf: 

Age Concern Carmarthenshire

Victim Support Cymru

      37.     Arlan Gwili – Cais am Gymorth Ariannol
Dywedodd y Clerc, yn dilyn penderfyniad y Cyngor mewn Cyfarfod Arbennig ar y 27ain o Ionawr 2010 i roi £500 i drigolion Arlan Gwili ar gyfer eu taith i weld ‘Holiday on Ice’ yn Arena Caerdydd, ei fod wedi derbyn newyddion gan y Swyddog Cynllun Gofal fod y syniad yma erbyn hyn yn amhriodol gan bod sawl un o’r trigolion wedi penderfynu nad oeddent eisiau mynd ar y trip ac y byddai unigolion nad oedd yn aelodau o’r Cynllun yn cymryd eu lle. Byddai’r Cyngor yn derbyn gwybodaeth, cyn gynted â phosib, am ddefnydd mwy addas ar gyfer y rhodd uchod.

      PENDERFYNWYD aros am adroddiad pellach gan y Clerc.

      38.     Cydnabyddiaeth Grantiau
Gosododd y Clerc ger bron y Cyngor y diolchiadau am grantiau a dderbyniwyd gan y mudiadau canlynol:-
      Capel Ebeneser 

      Cyngor ar Bopeth Rhydaman a’r Cylch

      Cyngor ar Bopeth Llanelli 

      39.     Ceisiadau am Gymorth Ariannol
Gosododd y Clerc ger bron y Cyngor y ceisiadau am gymorth ariannol a dderbyniwyd.
PENDERFYNWYD rhoi’r grantiau canlynol:-
Cruse Bereavement Care Carmarthenshire - £110

Sefydliad Aren Cymru - £55

PENDERFYNWYD YMHELLACH gohirio ystyriaeth y cais canlynol tan y Cyfarfod Misol nesaf:

Cerebra

Plismona

      40.     ADRODDIAD YR HEDDLU
(a) Gosododd y Clerc ger bron y Cyngor yr Adroddiad ysgrifenedig a 
dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Ionawr yn ardal Yr Hendy/Llanedi.  Ni chofrestrwyd unrhyw droseddau. Dyma’r tro cyntaf mewn tair blynedd nad oedd unrhyw droseddau wedi’u cofnodi.

Roedd yr adroddiad hefyd yn cynnwys:-
(i)  Adroddiad byr ar y Cyfarfod P.A.C.T. a gynhaliwyd yn Neuadd Gymunedol Llangennech (unwaith eto, cafwyd presenoldeb gwael o ganlyniad i’r tywydd ofnadwy) a datganiad yn sôn nad oedd unrhyw blaenoriaethau newydd wedi eu gosod ac y byddai’r cyfarfod nesaf yn cael eu cynnal ar Fawrth 1af 2010 yn Arlan Gwili, Yr Hendy.

(ii)  Diweddariad ar y blaenoriaethau yn sôn bod cerbyd y partneriaeth camera diogelwch wedi bod yn cylchwylio Heol Caerfyrddin/Heol y Fforest unwaith eto ond ni ddefnyddiwyd y gwn radar o ganlyniad i’r tywydd gwael;

(iii)  Adroddiad am y ‘cymhorthfa cymunedol’ a gynhaliwyd yn Neuadd yr Eglwys, Llanedi ar y 26fed o Ionawr 2010. (Roedd llawer o bobl wedi mynychu’r cyfarfod a’r prif peth a drafodwyd oedd y mater o’r ceir yn goryrru yn Llanedi. Y canlyniad oedd y byddai Uned Plismona’r Heolydd yn ymgymryd â gwiriadau cyflymdra yn ystod y misoedd nesaf a bod gobaith y byddai ymgyrch ar y cyd rhwng y Cyngor, yr Heddlu ac Ysgol Llanedi i ddelio â’r sawl oedd yn goryrru tu allan i’r ysgol yn cael ei weithredu.); 

(iv)  Datganiad yn sôn na chafwyd unrhyw broblemau gydag ymddygiad gwrthgymdeithasol ym Mharc Yr Hendy ond y byddai gorchwylio yn parhau yn ystod y penwythnosau;
Dywedodd y Cynghorydd S.J. Lloyd-Janes ei fod yn ymwybodol o un trosedd yn Yr Hendy, yn gysylltiedig â dwyn cynhwysydd graean a’i gynnwys!

NODWYD.

(b) Gosododd y Clerc ger bron y Cyngor yr Adroddiad ysgrifenedig a 
dderbyniwyd gan Orsaf Heddlu Rhydaman yn cynnwys y ffigyrau troseddau ar gyfer mis Ionawr yn ardal Tycroes.  Bu cyfanswm o 7 trosedd; roedd 3 ohonynt heb eu datrys; roedd unigolion wedi’u harestio a’u cyhuddo mewn 2 ohonynt; ac yn y 2 achos arall roedd yr heddlu yn drwgdybio rhai unigolion ond heb eu harestio eto.  Datryswyd un o droseddau mis Rhagfyr.
NODWYD.

      CYHOEDDUSRWYDD

Hysbysfyrddau
      41.     Darparu ac Ailosod Hysbysfyrddau 
      Parthed y wybodaeth yn Adroddiad ysgrifenedig y Tirfesurydd  - 

PENDERFYNWYD aros am adroddiad pellach gan y Tirfesurydd.

      Gwefan
      42.     Datblygiad y Wefan
Roedd y Cynghorydd R.B. Evans yn falch o allu dweud wrth y Cyngor fod y wefan yn gweithio heb broblemau.

      Trafododd yr Aelodau rhai materion yn ymwneud â chynnwys y dudalen we.

PENDERFYNWYD:-
Na ddylai Cofnodion y Cyngor gael eu cyhoeddu ar y wefan tan iddynt gael eu cadarnhau yn ffurfiol;

Er mwyn sicrhau cywirdeb a phriodoldeb, dylai’r holl gynnwys i’w gyhoeddu ar y wefan gael ei gyfeirio at y Clerc a’i ddangos i’r Cyngor i’w gymeradwyo (os nad yw wedi ei gymeradwyo yn barod); ac

Y dylid aros am adroddiad pellach gan y Cynghorydd R.B. Evans.

Cylchlythr
      43.     Cylchlythr

Ystyriwyd yr opsiynau a gyflwynwyd gan Weithgor y Cylchlythr yn y Cyfarfod Misol blaenorol a daeth yr Aelodau i wahanol benderfyniadau yn ymwneud â’r opsiynau hyn.

PENDERFYNWYD:-
Y dylai Gweithgor y Cylchlythr gyhoeddi’r cylchlythr cyntaf yn ôl y penderfyniadau uchod;

Er mwyn sicrhau cywirdeb a phriodoldeb, y dylai’r holl gynnwys i’w gyhoeddi yn y Cylchlythr gael ei gyfeirio at y Clerc a’i ddangos i’r Cyngor i’w gymeradwyo (os nad oedd wedi ei gymeradwyo yn barod); ac

Y dylid aros am adroddiad pellach gan Weithgor y Cylchlythr.

      YMGYNGHORI, CYMORTH A GWYBODAETH

Cynllunio
44.     Ail-ddatblygu Cartref Preswyl Llwyngwern

Gofynnwyd i’r Tirfesurydd drafod cynnydd y gwaith ail-ddatblygu ar y safle uchod. Dywedodd Mr Jones ei fod wedi ymweld â’r adeilad ac wedi gallu gweld bod y gwaith yn symud ymlaen.  Y bwriad oedd ei ail-agor ar ddechrau mis Ebrill fel cartref preswyl i oedolion ag anawsterau dysgu.  Byddai hysbysebion gwaith yn cael eu cyhoeddi yn fuan.  Nid oedd yn medru dweud p’un ai byddai’r trigolion yn dod o ardaloedd lleol.
PENDERFYNWYD y dylai’r Clerc ysgrifennu at yr Adran briodol yn yr Awdurdod Sir i ofyn os oedd yn bwriadu cyfeirio rhai pobl at y cartref neu beidio.

45.     Ceisiadau a Phenderfyniadau Cynllunio – Adroddiad y Tirfesurydd 
Ystyriwyd y Cais Cynllunio a ddisgrifiwyd yn Adroddiad y Tirfesurydd.

NODWYD.

Ni restrwyd unrhyw benderfyniadau cynllunio.

NODWYD.

Materion eraill

46.     Eisteddfod Genedlaethol 2014

Nid oedd gan y Clerc wybodaeth newydd i’w rhoi ynglŷn â’r mater uchod. Ymatebodd i gwestiwn gan ddweud nad oedd wedi derbyn hysbysiad o unrhyw Gyfarfod o Grŵp Cynghorau Lleol Aman ond y byddai’n gofyn i Ysgrifennydd y Grŵp am y mater.

PENDERFYNWYD cadw golwg ar y mater.       

47.     Awdurdod Heddlu Dyfed-Powyd – Cyfarfod Cymunedol Ymgynghorol

Gosododd y Clerc ger bron y Cyngor lythr a dderbyniwyd gan Brif-Weithredwr yr Awdurdod yn hysbysu’r cyfarfod uchod a gynhelir ar ddydd Mercher, y 17eg o Chwefror 2010 yn Ystafell Gynhadledd Awdurdod yr Heddlu, Llangunnor, i ddechrau am 7.00 y.h.
PENDERFYNWYD y dylai’r Cynghorydd S.W. Higgins fynychu’r cyfarfod ar ran y Cyngor.

48.     Materion eraill – Gohebiaeth

Gosododd y Clerc ger bron y Cyngor yr ohebiaeth ganlynol:
Y Gymdeithas Genedlaethol er Atal Creulondeb i Blant – Llinell Gymorth

Llywodraeth Cynulliad Cenedlaethol Cymru – Adolygiad Rheoliadau Lwfans Cynghorwyr

Prime Cymru – Cynllun ‘Mae Profiad yn Cyfri’ 

Cyngerdd Haiti

Ombwdsmon Gwasanaethau Cyhoeddus Cymru – Tîm Cyngor ar Gwynion: Llyfryn Gwybodaeth

Cyngor Cefn Gwlad Cymru – Cylchlythr Ariannu

Cyngor Sir Caerfyrddin

NODWYD.

Arwyddwyd ……….………………………                  Dyddiad……………………… 
PAGE  
1

